Sigríður Tómasdóttir lést 26. September árið 1958 og var jarðsungin í Fríkirkjunni þann 8. október og kemur fram í auglýsingu í dagblaðinu Tímanum að  jarðarförinni sé útvarpað eins og þá var siður. Sama dag birtist í sama blaði minningarorð. Undir minningarorðin skrifar G.G. Minningarorðin eru sem hér segir:

Minningarorð: Sigríður Tómasdóttir. Hún andaðist á heimili sínu á Bjargarstíg 17 í Reykjavík 26. september sl. á 83. aldursári og verður jarðsungin í dag.

 Sigríður var fædd á Hróastöðum í Öxarfirði 6. marz árið 1876, dóttir Tómasar bónda þar Sigurðssonar og konu hans Ingibjargar Eiríksdóttur. Ung að aldri giftist hún Jóni Snorra Jónssyni frá Arnarbæli á Fellsströnd, en hann mun hafa fluttst norður með bróður sínum séra Þorleifi, er prestur var á Skinnastað. Bjuggu þau hjónin fyrst í Klifshaga í Öxarfirði en fluttust árið 1901 til Húsavíkur, þaðan til Ísafjarðar árið 1908 og loks til Reykjavíkur árið 1911. Þar keyptu þau árið 1917 húsið nr. 17 við Bjargarstíg og hafa jafnan einhverjir af fjölskyldunni átt þar heima síðan. 

Jón Snorri var um 20 árum eldri en Sigríður og var hún síðari kona hans. Hann var hagleiksmaður, greindur vel og stundaði einkum smíðar eftir að hann hætti búskap í Klifshaga a.m.k. á Húsavík og á Ísafirði, en missti heilsuna og var rúmfastur mörg síðustu ár ævinnar. Hann lézt árið 1932. Þau hjónin eignuðust 12 börn. Þrjú dóu ung, en 9 komust til þroska. Eru þau öll á lífi og öll eiga þau nú heima í Reykjavík, dætur tvær, Kristín ekkja, og Kristjana, gift, og synir sjö:  Björn prentsmiðjustjóri, Þorleifur, fyrrv. stýrimaður nú starfsmaður hjá vélsmiðjunni Héðni, Bergur pípulagninameistari, Ásgeir járniðnaðarmaður, Þórður verzlunarmaður, Lárus skrifstofumaður og Sigurður prenari. Ekki veit ég tölu á barnabörnum Sigríðar en nokkuð mörg munu þau vera. 

Sigríði Tómasdóttur sá ég fyrst, en hún var nokkuð hnigin að aldri. Hún hlýtur að hafa verið glæsileg í æsku og mátti enn svo teljast þótt eigi hafi hún farið varhluta af erfiði og reyslu lífsins. Hin stóra fjölskylda bjó lengi við kröpp kjör, svo sem engan þarf að furða, er slíkan barnahóp þurfti fram að færa á stopulli atvinnu eins og hún þá gerðist víða í kaupstöðum og kauptúnum. Veikindi og ásvinamissir hverfa og eigi án ummerkja úr lífi þeirra, er slíkt reyna. 

Sigríður var líka orðin mjög heilsutæp á efti árum sem ekki var að unda um 12 barna móður sem búið hafði við erfið lífskjör. En það kom fljótt í ljós , við kynningu, að hún hafði átt sér ahtvarf, þegar hlé varð á dagsins önn. Þegar í æsku var hún með afbrigðum bókhenigð, hefur sjálfsagt haft ágætanámshæfileika. Hún kunni ógrynni af lausavísum og var fjálf hagmælt og það mun maður hennar einnig hafa verið. Ýmsir ræddu við hana persónuleg vandamál sín og nutu þá skilnings hennar, reynslu og góðvildar.

Dönsku lærði hún af manni sínum og í heimi bókanna lifði hún lífi sínu hálfu. Sjálf hafði hún ekki  ráð á miklum bókakaupum, en sjaldan mun hana þó hafa skort lestrarefni. Hún las alla ævi, eins mikið og henni var mögulegt, bækur af ýmsu tagi, oft heildarverk erlendra höfunda, fyrst úr safni séra Þorleifs, síðan úr bókasöfnum á Húsavík, Ísafirði og Reykjavík, eða bækur sem vinir hennar og venzlamenn færðu henni. Og það var henni yndi að ræða við aðra um það, sem hún las. Mörgum þótti fengur í að ræða við hana ekki aðeins um bækur heldur og aðra hluti því að hún var vel viti borin og kunni svo vel að haga orðum sínum að ósvikin skemmtun var að návist hennar af þeim sökum. Hún bar glöggt skyn á náttúrufegurð. Þegar hún var komin undir sextugt var hún eitt ár í Kaupmannahöfn hjá Bergi syni sínum og fjölskyldu hans, sem þar áttu þá heima, og kunni vel að njóta þess sem fyrir augun bar þar í stórborginni og hinu brosandi landi við Eyrarsund. 

Á langri ævi kynntist Sigríður fjölda fólks á ýmsum stöðum í landinu þar sem hún átti heima. Flest þetta fólk mundi hún vel og eigi sízt það, sem hún kynntist faman af ævi. Til hinztu stundar var henni sérstaklega kært að minnast æskustöðanna í Öxarfirði og þeirra sem hún hafði kynnzt þar, lífs og liðinna, og ræða um það við þá, er voru kunnugir eins og hún.

Eftir að Sigríður missti mann sinn, dvaldist hún löngum á vegum barna sinna og mest á Bjargarstíg 17. Hin síðari ár var hún oft langdvölum á sjúkrahúsum, en lifði þó síðustu stundirnar heima. Var oft rúmföst, en hafði þó fótavist á milli, m.a. rétt áður en hún lézt.

Með Sigríði Tómasdóttur er merk kona, og í ýmsu óvenjuleg farin af þessum heimi. Hún verður mörgum minnisstæð, og margir vinahugir fylgja henni að leiðarlokum.









G.G. 

